
	ਪਾਠਕ੍ਰਮ ਤੋਂ ਬਾਹਰ ਦੀਆਂ ਗਤੀਵਿਧੀਆਂ ਮਹੱਤਵਪੂਰਨ ਹਨ 
ਕਲਾਸਰੂਮ ਤੋਂ ਬਾਹਰ ਕਲੱਬਾਂ, ਖੇਡਾਂ, ਕੰਮ ਜਾਂ ਹੋਰ ਕੰਮਾਂ ਵਿੱਚ ਸ਼ਾਮਲ ਹੋਣਾ ਤੁਹਾਡੇ ਕਿਸ਼ੋਰ ਨੂੰ ਨਵੇਂ ਹੁਨਰ ਪ੍ਰਦਾਨ ਕਰ ਸਕਦਾ ਹੈ, ਸਵੈ‑ਵਿਸ਼ਵਾਸ ਅਤੇ ਸਵੈ‑ਮਾਣ ਪੈਦਾ ਕਰਨ ਵਿੱਚ ਮਦਦ ਕਰ ਸਕਦਾ ਹੈ, ਅਤੇ ਮਜ਼ੇਦਾਰ ਹੋ ਸਕਦਾ ਹੈ!
ਇਸ ਤੋਂ ਇਲਾਵਾ, ਪਾਠਕ੍ਰਮ ਤੋਂ ਬਾਹਰ ਦੀਆਂ ਗਤੀਵਿਧੀਆਂ ਕਾਲਜ ਦੇ ਦਾਖਲੇ ਅਤੇ ਸਕਾਲਰਸ਼ਿਪ ਅਰਜ਼ੀਆਂ ਵਿੱਚ ਭੂਮਿਕਾ ਨਿਭਾ ਸਕਦੀਆਂ ਹਨ। ਜ਼ਿਆਦਾਤਰ ਕਾਲਜਾਂ ਦੀਆਂ ਅਰਜ਼ੀਆਂ ਵਿੱਚ ਗਤੀਵਿਧੀਆਂ ਬਾਰੇ ਪੁੱਛਿਆ ਜਾਂਦਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਇੱਕ ਵਿਦਿਆਰਥੀ ਕਲਾਸਰੂਮ ਤੋਂ ਬਾਹਰ ਜੋ ਕਰਦਾ ਹੈ, ਉਸ ਦੇ ਜਨੂੰਨ ਨੂੰ ਦਰਸਾਉਂਦਾ ਹੈ। ਵਿਦਿਆਰਥੀਆਂ ਦੇ ਗ੍ਰੇਡ ਅਤੇ ਟੈਸਟ ਦੇ ਅੰਕ ਉਹਨਾਂ ਬਾਰੇ ਜੋ ਕੁਝ ਦੱਸ ਸਕਦੇ ਹਨ, ਕਾਲਜ ਉਹਨਾਂ ਬਾਰੇ ਇਸਤੋਂ ਵੱਧ ਜਾਣਨਾ ਚਾਹੁੰਦੇ ਹਨ। ਇੱਕ ਬੱਚਾ ਆਪਣੇ ਖਾਲੀ ਸਮੇਂ ਵਿੱਚ ਜੋ ਕਰਦਾ ਹੈ, ਉਹ ਮਹੱਤਵਪੂਰਣ ਵਿਅਕਤੀਗਤ ਗੁਣਾਂ ਨੂੰ ਪ੍ਰਦਰਸ਼ਿਤ ਕਰ ਸਕਦਾ ਹੈ। ਉਦਾਹਰਨ ਲਈ: 
· ਵਿਦਿਆਰਥੀਆਂ ਦੀ ਸਰਕਾਰ ਵਿੱਚ ਸੇਵਾ ਕਰਨਾ ਲੀਡਰਸ਼ਿਪ ਦੇ ਹੁਨਰ ਨੂੰ ਦਰਸਾਉਂਦਾ ਹੈ।
· ਹਾਈ ਸਕੂਲ ਵਿੱਚ ਟ੍ਰੈਕ ਟੀਮ 'ਤੇ ਹੋਣਾ ਲੰਬੇ ਸਮੇਂ ਦੀ ਵਚਨਬੱਧਤਾ ਨੂੰ ਦਰਸਾਉਂਦਾ ਹੈ।
· ਹਸਪਤਾਲ ਵਿੱਚ ਸਵੈ‑ਸੇਵਾ ਦੀਆਂ ਗਤੀਵਿਧੀਆਂ ਕਰਨਾ ਦੂਜਿਆਂ ਦੀ ਮਦਦ ਕਰਨ ਲਈ ਸਮਰਪਣ ਦਰਸਾਉਂਦਾ ਹੈ।
· ਆਪਣੇ ਗ੍ਰੇਡਾਂ ਨੂੰ ਉੱਪਰ ਰੱਖਦੇ ਹੋਏ ਪਾਰਟ‑ਟਾਈਮ ਕੰਮ ਕਰਨਾ ਜਾਂ ਕਿਸੇ ਰਿਸ਼ਤੇਦਾਰ ਦੀ ਦੇਖਭਾਲ ਕਰਨਾ ਜ਼ਿੰਮੇਵਾਰੀ ਅਤੇ ਸਮਾਂ ਪ੍ਰਬੰਧਨ ਨੂੰ ਦਰਸਾਉਂਦਾ ਹੈ।
ਵਿਦਿਆਰਥੀਆਂ ਲਈ ਨੰਬਰ ਇੱਕ ਨਿਯਮ, ਜੇਕਰ ਸੰਭਵ ਹੋਵੇ, ਤਾਂ ਆਪਣੀਆਂ ਦਿਲਚਸਪੀਆਂ ਦੀ ਪਾਲਣਾ ਕਰਨਾ ਹੈ। ਨਵੇਂ ਆਏ ਅਤੇ ਦੂਜੇ ਸਾਲ ਦੇ ਵਿਦਿਆਰਥੀਆਂ ਨੂੰ ਬਹੁਤ ਸਾਰੀਆਂ ਵੱਖ‑ਵੱਖ ਗਤੀਵਿਧੀਆਂ ਨੂੰ ਅਜ਼ਮਾਉਣਾ ਚਾਹੀਦਾ ਹੈ ਤਾਂ ਕਿ ਇਹ ਪਤਾ ਲੱਗ ਸਕੇ ਕਿ ਉਹਨਾਂ ਨੂੰ ਕਿਸ ਵਿੱਚ ਮਜ਼ਾ ਆਉਂਦਾ ਹੈ ਅਤੇ ਫਿਰ ਬਾਕੀ ਦੇ ਹਾਈ ਸਕੂਲ ਦੌਰਾਨ ਕੁਝ ਮੁੱਖ ਗਤੀਵਿਧੀਆਂ (ਸ਼ਾਇਦ ਲੀਡਰਸ਼ਿਪ ਦੀ ਭੂਮਿਕਾ ਲੈਣਾ ਵੀ) 'ਤੇ ਧਿਆਨ ਕੇਂਦਰਤ ਕਰਨਾ ਚਾਹੀਦਾ ਹੈ।
	
	
	ਮੇਜਰ: ਅਕਸਰ ਪੁੱਛੇ ਜਾਣ ਵਾਲੇ ਸਵਾਲ
ਇੱਕ ਮੇਜਰ ਇੱਕ ਕਾਲਜ ਜਾਂ ਯੂਨੀਵਰਸਿਟੀ ਵਿੱਚ ਅਧਿਐਨ ਜਾਂ ਪ੍ਰੋਗਰਾਮ ਦਾ ਇੱਕ ਵਿਸ਼ੇਸ਼ ਖੇਤਰ ਹੁੰਦਾ ਹੈ। ਕੁਝ ਮੇਜਰ, ਜਿਵੇਂ ਕਿ ਗ੍ਰਾਫਿਕ ਡਿਜ਼ਾਈਨ ਜਾਂ ਅਪਰਾਧਿਕ ਨਿਆਂ, ਸਿੱਧੇ ਕਰੀਅਰ ਮਾਰਗ ਨਾਲ ਜੁੜੇ ਹੁੰਦੇ ਹਨ। ਹੋਰ ਮੇਜਰ ਤੁਹਾਡੇ ਬੱਚੇ ਨੂੰ ਨੌਕਰੀ ਦੇ ਜ਼ਰੂਰੀ ਹੁਨਰਾਂ ਜਿਵੇਂ ਕਿ ਸੰਚਾਰ, ਪਰਸਪਰ ਰਿਸ਼ਤੇ, ਸੰਗਠਨ, ਅਤੇ ਸਮੱਸਿਆ‑ਹੱਲ ਕਰਨ ਲਈ ਤਿਆਰ ਕਰ ਸਕਦੇ ਹਨ।

	ਇੱਥੇ ਕੁਝ ਆਮ ਸਵਾਲ ਅਤੇ ਜਵਾਬ ਹਨ ਜੋ ਤੁਹਾਡੇ ਬੱਚੇ ਦੇ ਹੋ ਸਕਦੇ ਹਨ:
· ਮੈਨੂੰ ਨਹੀਂ ਪਤਾ ਕਿ ਮੈਂ ਕੀ ਪੜ੍ਹਨਾ ਚਾਹੁੰਦਾ/ਦੀ ਹਾਂ। ਮੈਂ ਮੇਜਰ ਦੀ ਚੋਣ ਕਿਵੇਂ ਕਰਾਂ? ਬਹੁਤ ਸਾਰੇ ਵਿਦਿਆਰਥੀ ਮੇਜਰ ਦੀ ਸਪਸ਼ਟ ਚੋਣ ਤੋਂ ਬਿਨਾ ਹੀ ਕਾਲਜ ਸ਼ੁਰੂ ਕਰਦੇ ਹਨ। ਤੁਹਾਨੂੰ ਆਪਣੇ ਦੂਜੇ (ਸੋਫੋਮੋਰ) ਸਾਲ ਦੇ ਅੰਤ ਤੱਕ ਬਹੁਤ ਸਾਰੇ ਕਾਲਜਾਂ ਵਿੱਚ ਇੱਕ ਮੇਜਰ ਚੁਣਨ ਦੀ ਲੋੜ ਨਹੀਂ ਹੁੰਦੀ ਹੈ। ਉਦੋਂ ਤੱਕ, ਤੁਸੀਂ ਵੱਖ‑ਵੱਖ ਖੇਤਰਾਂ ਵਿੱਚ ਕੋਰਸ ਲੈ ਸਕਦੇ ਹੋ। ਤੁਸੀਂ ਆਮ ਸਿੱਖਿਆ ਦੇ ਕ੍ਰੈਡਿਟ ਹਾਸਲ ਕਰੋਗੇ ਜੋ ਤੁਹਾਡੀ ਡਿਗਰੀ ਵੱਲ ਗਿਣੇ ਜਾਂਦੇ ਹਨ, ਭਾਵੇਂ ਤੁਹਾਡਾ ਮੇਜਰ ਕੋਈ ਵੀ ਹੋਵੇ। ਜਦੋਂ ਤੁਸੀਂ ਵੱਖ‑ਵੱਖ ਕਲਾਸਾਂ ਲਓਗੇ ਤਾਂ ਤੁਹਾਨੂੰ ਸ਼ਾਇਦ ਅਜਿਹਾ ਵਿਸ਼ਾ ਖੇਤਰ ਮਿਲ ਸਕੇਗਾ ਜੋ ਤੁਸੀਂ ਪਸੰਦ ਕਰਦੇ ਹੋ। ਅਕਾਦਮਿਕ ਸਲਾਹਕਾਰ ਅਤੇ ਪ੍ਰੋਫੈਸਰ ਤੁਹਾਡੀਆਂ ਦਿਲਚਸਪੀਆਂ 'ਤੇ ਵਿਚਾਰ ਕਰਨ ਅਤੇ ਤੁਹਾਡੇ ਵਿਕਲਪਾਂ ਦੀ ਸਮੀਖਿਆ ਕਰਨ ਵਿੱਚ ਤੁਹਾਡੀ ਮਦਦ ਕਰ ਸਕਦੇ ਹਨ।
· ਕੀ ਮੈਂ ਆਪਣਾ ਮੇਜਰ ਬਦਲ ਸਕਦਾ/ਸਕਦੀ ਹਾਂ? ਹਾਂ! ਇੱਥੋਂ ਤੱਕ ਕਿ ਜਿਹੜੇ ਵਿਦਿਆਰਥੀ ਇੱਕ ਮੇਜਰ ਚੁਣ ਕੇ ਕਾਲਜ ਵਿੱਚ ਦਾਖਲ ਹੁੰਦੇ ਹਨ, ਉਹਨਾਂ ਦੀ ਵੀ ਕਿਸੇ ਸਮੇਂ ਆਪਣਾ ਮਨ ਬਦਲਣ ਦੀ ਸੰਭਾਵਨਾ ਹੁੰਦੀ ਹੈ। 
· ਕੀ ਮੇਰਾ ਮੇਜਰ ਮੇਰੇ ਕਰੀਅਰ ਦੇ ਵਿਕਲਪਾਂ ਨੂੰ ਨਿਰਧਾਰਤ ਕਰਦਾ ਹੈ? ਜ਼ਿਆਦਾਤਰ ਮਾਮਲਿਆਂ ਵਿੱਚ, ਕਰੀਅਰ ਦੇ ਖੇਤਰ ਵਿੱਚ ਦਾਖਲ ਹੋਣ ਲਈ ਇੱਕ ਖਾਸ ਮੇਜਰ ਦੀ ਲੋੜ ਨਹੀਂ ਹੁੰਦੀ ਹੈ।  ਗ੍ਰੈਜੂਏਟ ਸੀਨੀਅਰਾਂ ਨੂੰ ਭਰਤੀ ਕਰਨ ਵਾਲੇ ਰੁਜ਼ਗਾਰਦਾਤਾ ਚੰਗੇ ਤਬਾਦਲੇ ਯੋਗ ਹੁਨਰਾਂ ਅਤੇ ਢੁਕਵੇਂ ਅਨੁਭਵ ਵਾਲੇ ਪੂਰੀ ਤਰ੍ਹਾਂ ਵਿਕਸਿਤ ਵਿਅਕਤੀਆਂ ਦੀ ਭਾਲ ਕਰਦੇ ਹਨ।  ਕੁਝ ਪੇਸ਼ੇਵਰ ਖੇਤਰਾਂ ਲਈ ਯੋਗਤਾ ਜਾਂ ਲਾਇਸੈਂਸ ਦੀਆਂ ਲੋੜਾਂ ਹੁੰਦੀਆਂ ਹਨ; ਵਿਦਿਆਰਥੀ ਨੂੰ ਕੋਈ ਖਾਸ ਮੇਜਰ ਚੁਣਨਾ ਪੈ ਸਕਦਾ ਹੈ। ਉਦਾਹਰਨਾਂ ਵਿੱਚ ਨਰਸਿੰਗ, ਅਕਾਉਂਟਿੰਗ, ਅਤੇ ਟੀਚਿੰਗ ਸ਼ਾਮਲ ਹਨ।  

	
	
	
	
	
	
	

	
	
	
	ਅਗਾਮੀ ਇਵੈਂਟਾਂ

ਕੀ ਤੁਹਾਨੂੰ ਪਤਾ ਹੈ?
ਚੁਣੌਤੀਪੂਰਨ ਜਾਂ ਔਖੇ ਹਾਈ ਸਕੂਲ ਕੋਰਸ ਲੈਣ ਵਾਲੇ ਵਿਦਿਆਰਥੀਆਂ ਦੇ ਕਾਲਜ ਵਿੱਚ ਸਫ਼ਲ ਹੋਣ ਦੀ ਜ਼ਿਆਦਾ ਸੰਭਾਵਨਾ ਹੁੰਦੀ ਹੈ।

	ਹਾਈ ਸਕੂਲ ਤੋਂ ਗ੍ਰੈਜੂਏਟ ਹੋਣ ਲਈ ਕੀ ਚਾਹੀਦਾ ਹੈ
ਕਾਲਜ ਵਿੱਚ ਦਾਖਲਾ ਹਾਈ ਸਕੂਲ ਤੋਂ ਗ੍ਰੈਜੂਏਟ ਹੋਣ ਨਾਲ ਸ਼ੁਰੂ ਹੁੰਦਾ ਹੈ। ਹਾਲਾਂਕਿ, ਤੁਹਾਡਾ ਬੱਚਾ ਜਿਸ ਸਕੂਲ ਵਿੱਚ ਜਾਣਾ ਚਾਹੁੰਦਾ ਹੈ, ਉਸ ਦੇ ਆਧਾਰ 'ਤੇ ਇਹ ਜਾਣਨਾ ਜ਼ਰੂਰੀ ਹੁੰਦਾ ਹੈ ਕਿ ਕਿਹੜੀਆਂ ਕਲਾਸਾਂ ਲੈਣੀਆਂ ਹਨ, ਲੋੜੀਂਦੇ ਗ੍ਰੇਡ ਕੀ ਹਨ, ਅਤੇ ਹਾਈ ਸਕੂਲ ਗ੍ਰੈਜੂਏਸ਼ਨ ਲਈ ਜ਼ਰੂਰੀ ਲੋੜਾਂ ਤੋਂ ਇਲਾਵਾ ਕੋਈ ਹੋਰ ਲੋੜਾਂ ਕੀ ਹਨ। ਕੀ ਕੁਝ ਚਾਹੀਦਾ ਹੈ, ਇੱਥੇ ਦੱਸਿਆ ਗਿਆ ਹੈ:

	
		ਡਿਗਰੀ ਦੀ ਕਿਸਮ:
	ਹਾਈ ਸਕੂਲ ਗ੍ਰੈਜੂਏਸ਼ਨ ਅਤੇ ਕਮਿਊਨਿਟੀ ਕਾਲਜ
	Washington ਵਿੱਚ 4‑ਸਾਲ ਦੀਆਂ ਪਬਲਿਕ ਯੂਨੀਵਰਸਿਟੀਆਂ
	ਚੋਣਵੇਂ 4‑ਸਾਲ ਦੇ ਪ੍ਰਾਈਵੇਟ ਕਾਲਜ ਅਤੇ ਯੂਨੀਵਰਸਿਟੀਆਂ

	ਕ੍ਰੈਡਿਟਾਂ ਦੀ #
	4 ਅੰਗ੍ਰੇਜੀ
3 ਗਣਿਤ (ਅਲਜਬਰਾ 1 ਅਤੇ ਉੱਪਰ)
3 ਵਿਗਿਆਨ (2 ਲੈਬ)
3 ਸਮਾਜਕ ਵਿਗਿਆਨ
2 ਆਰਟਸ
2 ਸਿਹਤ ਅਤੇ ਫਿਟਨੈੱਸ
1 CTE
2 ਵਿਸ਼ਵ ਭਾਸ਼ਾ
4 ਚੋਣਵੇਂ ਵਿਸ਼ੇ
	4 ਅੰਗ੍ਰੇਜੀ
3 ਗਣਿਤ (ਅਲਜਬਰਾ 1 ਅਤੇ ਇਸ ਤੋਂ ਉੱਪਰ ਅਤੇ ਸੀਨੀਅਰ ਸਾਲ ਦਾ ਗਣਿਤ‑ਆਧਾਰਿਤ ਮਾਤਰਾਤਮਕ ਕੋਰਸ)
3 ਵਿਗਿਆਨ (2 ਲੈਬਾਂ)
3 ਸਮਾਜਕ ਵਿਗਿਆਨ
2 ਵਿਸ਼ਵ ਭਾਸ਼ਾ
1 ਕਲਾਵਾਂ

	4 ਅੰਗ੍ਰੇਜੀ
3‑4 ਗਣਿਤ (ਅਲਜਬਰਾ 1 ਅਤੇ ਇਸ ਤੋਂ ਉੱਪਰ ਤੋਂ ਲੈ ਕੇ ਪ੍ਰੀ‑ਕੈਲਕੁਲਸ ਜਾਂ ਸਟੈਟਿਸਟਿਕਸ)
3‑4 ਵਿਗਿਆਨ (ਲੈਬਾਂ ਦੀ ਸਿਫ਼ਾਰਸ਼ ਕੀਤੀ ਜਾਂਦੀ ਹੈ)
3‑4 ਸਮਾਜਿਕ ਵਿਗਿਆਨ (ਅਮਰੀਕੀ ਇਤਿਹਾਸ ਸਮੇਤ)
3‑4 ਵਿਸ਼ਵ ਭਾਸ਼ਾ
+ ਆਰਟਸ ਅਤੇ ਚੁਣੌਤੀਪੂਰਨ ਚੋਣਵੇਂ ਵਿਸ਼ੇ

	ਲੋੜੀਂਦੇ
	High School and Beyond Plan (ਹਾਈ ਸਕੂਲ ਅਤੇ ਉਸ ਤੋਂ ਬਾਅਦ ਦੀ ਪਲਾਨਿੰਗ) 
Grad Pathway ਨੂੰ ਪੂਰਾ ਕਰੋ 
HS (High School, ਹਾਈ ਸਕੂਲ) ਕ੍ਰੈਡਿਟ ਪ੍ਰਾਪਤ ਕਰੋ
	ਹਾਈ ਸਕੂਲ ਗ੍ਰੈਜੂਏਸ਼ਨ ਜਾਂ ਬਰਾਬਰ ਦੀ ਪੜ੍ਹਾਈ
ਘੱਟੋ‑ਘੱਟ 2.75‑3.00 GPA (Grade Point Average, ਗ੍ਰੇਡ ਪੁਆਇੰਟ ਔਸਤ)
ਕਲਾਸਾਂ ਵਿੱਚ ਕੋਈ D ਜਾਂ F ਨਹੀਂ
SAT ਜਾਂ ACT
	ਹਾਈ ਸਕੂਲ ਗ੍ਰੈਜੂਏਸ਼ਨ ਜਾਂ ਬਰਾਬਰ ਦੀ ਪੜ੍ਹਾਈ
ਪ੍ਰਤਿਯੋਗੀ GPA
ਜ਼ਿਆਦਾਤਰ A ਅਤੇ B
SAT, ACT, ਜਾਂ ਕੰਮ ਦਾ ਪੋਰਟਫੋਲੀਓ (ਆਮ ਤੌਰ 'ਤੇ)

	ਤਜਵੀਜ਼ਸ਼ੁਦਾ
	
	ਵਾਧੂ ਕੋਰਸਵਰਕ ਅਤੇ ਹੋਰ ਕਾਰਕ ਦਾਖਲੇ ਦੀ ਸੰਭਾਵਨਾ ਨੂੰ ਵਧਾ ਸਕਦੇ ਹਨ।
	ਉਪਲਬਧ ਹੋਣ 'ਤੇ ਆਨਰਜ਼, AP (Advanced Placement), IB (International Baccalaureate), ਜਾਂ ਕਾਲਜ ਕ੍ਰੈਡਿਟ ਕੋਰਸ
ਪਾਠਕ੍ਰਮ ਤੋਂ ਬਾਹਰਲੀਆਂ ਗਤੀਵਿਧੀਆਂ ਜਾਂ ਵਿਸ਼ੇਸ਼ ਪ੍ਰਾਪਤੀ


ਨੋਟ: ਜ਼ਿਲ੍ਹਿਆਂ ਦੀਆਂ ਸਥਾਨਕ ਲੋੜਾਂ ਹੋ ਸਕਦੀਆਂ ਹਨ। ਵਿਦਿਆਰਥੀਆਂ ਅਤੇ ਮਾਪਿਆਂ ਨੂੰ ਵਾਧੂ ਗ੍ਰੈਜੂਏਸ਼ਨ ਲੋੜਾਂ ਲਈ ਸਕੂਲ ਦੇ ਸਲਾਹਕਾਰਾਂ ਤੋਂ ਪਤਾ ਕਰਨਾ ਚਾਹੀਦਾ ਹੈ।

	
	
	

	ਵਿਦਿਆਰਥੀ ਚੈੱਕਲਿਸਟ
· [bookmark: _Hlk171422494]ਗ੍ਰੈਜੂਏਸ਼ਨ ਵੱਲ ਅਕਾਦਮਿਕ ਪ੍ਰਗਤੀ ਦੀ ਸਮੀਖਿਆ ਕਰੋ ਅਤੇ ਆਪਣੇ High School and Beyond Plan (ਹਾਈ ਸਕੂਲ ਅਤੇ ਉਸ ਤੋਂ ਬਾਅਦ ਦੀ ਪਲਾਨਿੰਗ) ਨੂੰ ਅੱਪਡੇਟ ਕਰੋ।
· ਆਪਣੇ ਕਾਉਂਸਲਰ ਜਾਂ ਅਧਿਆਪਕਾਂ ਨੂੰ ਪੁੱਛੋ ਕਿ ਦੋਹਰੇ ਕ੍ਰੈਡਿਟ ਵਾਲੇ ਕਿਹੜੇ ਕੋਰਸ ਉਪਲਬਧ ਹਨ, ਕੀ ਤੁਸੀਂ ਯੋਗ ਹੋ ਜਾਂ ਨਹੀਂ, ਅਤੇ ਉਹਨਾਂ ਵਿੱਚ ਕਿਵੇਂ ਦਾਖਲਾ ਲੈਣਾ ਹੈ।
· ਅਗਲੇ ਸਾਲ ਦੇ ਕੋਰਸਾਂ ਲਈ ਯੋਜਨਾ ਬਣਾਓ ਅਤੇ ਰਜਿਸਟਰ ਕਰੋ।
· ਦਿਲਚਸਪੀਆਂ ਦਾ ਪਤਾ ਲਗਾਓ। ਜ਼ਰੂਰੀ ਨਹੀਂ ਕਿ ਇਹ ਖੇਡਾਂ ਜਾਂ ਅਕਾਦਮਿਕ ਤੌਰ 'ਤੇ ਸੰਬੰਧਤ ਕੋੋਈ ਕਲੱਬ ਹੋਵੇ। ਸੰਭਾਵੀ ਕਰੀਅਰਾਂ 'ਤੇ ਵਿਚਾਰ ਕਰੋ ਅਤੇ ਉਹਨਾਂ ਖੇਤਰਾਂ ਨਾਲ ਸੰਬੰਧਤ ਗਤੀਵਿਧੀਆਂ ਲੱਭੋ ਜਿਨ੍ਹਾਂ ਵਿੱਚ ਤੁਹਾਨੂੰ ਦਿਲਚਸਪੀ ਹੈ। ਗਤੀਵਿਧੀਆਂ ਸਕੂਲ ਤੋਂ ਬਾਹਰ ਵੀ ਹੋ ਸਕਦੀਆਂ ਹਨ, ਜਿਵੇਂ ਕਿ ਭਾਈਚਾਰੇ ਵਿੱਚ। ਯਾਦ ਰੱਖੋ! ਗਿਣਤੀ ਨਾਲੋਂ ਗੁਣਵੱਤਾ ਜ਼ਰੂਰੀ ਹੁੰਦੀ ਹੈ।
· ਕਰੀਅਰਾਂ ਅਤੇ ਦਿਲਚਸਪੀਆਂ, ਅਤੇ ਨਾਲ ਹੀ ਮੇਜਰਾਂ ਬਾਰੇ ਪਤਾ ਲਗਾਓ। ਕਰੀਅਰਾਂ ਦੀ ਦਿਲਚਸਪੀ ਸਬੰਧੀ ਸੂਚੀ ਨੂੰ ਪੂਰਾ ਕਰੋ। 
· 5 ਤੋਂ 10 ਪੋਸਟਸੈਕੰਡਰੀ ਵਿਕਲਪਾਂ ਦੀ ਪਛਾਣ ਅਤੇ ਖੋਜ ਕਰੋ। ਕਰੀਅਰਾਂ, ਕਾਲਜਾਂ, ਜਾਂ ਪ੍ਰੋਗਰਾਮਾਂ ਬਾਰੇ ਪਤਾ ਲਗਾਓ। 

ਪਰਿਵਾਰਕ ਚੈੱਕਲਿਸਟ  
· ਅਗਲੇ ਸਾਲ ਲਈ ਕੋਰਸਵਰਕ ਅਤੇ ਗਤੀਵਿਧੀਆਂ ਬਾਰੇ ਆਪਣੇ ਕਿਸ਼ੋਰ ਨਾਲ ਗੱਲ ਕਰੋ।
· ਆਪਣੇ ਬੱਚੇ ਦੀ ਸਮਾਂ‑ਸਾਰਣੀ ਅਤੇ ਕੋਰਸ ਦੀ ਚੋਣ ਦੀ ਸਮੀਖਿਆ ਕਰੋ। ਇਹ ਯਕੀਨੀ ਬਣਾਓ ਕਿ ਉਹ ਹਾਈ ਸਕੂਲ ਤੋਂ ਗ੍ਰੈਜੂਏਟ ਹੋਣ ਦੇ ਰਾਹ 'ਤੇ ਹੈ ਅਤੇ ਉਸ ਕੋਲ ਉਸ ਕਿਸਮ ਦੇ ਕਾਲਜ ਲਈ ਉਚਿਤ ਕਲਾਸਾਂ ਹਨ ਜੋ ਉਹ ਚਾਹੁੰਦਾ ਹੈ। ਆਪਣੇ ਕਿਸ਼ੋਰ ਨੂੰ AP ਜਾਂ ਦੋਹਰੇ ਕ੍ਰੈਡਿਟ ਵਿਕਲਪਾਂ ਵਿੱਚ ਦਾਖਲਾ ਲੈਣ ਲਈ ਉਤਸ਼ਾਹਿਤ ਕਰੋ।
· ਆਪਣੇ ਬੱਚੇ ਨਾਲ ਉਸ ਦੀਆਂ ਦਿਲਚਸਪੀਆਂ ਦਾ ਪਤਾ ਲਗਾਓ ਅਤੇ ਸ਼ਮੂਲੀਅਤ ਨੂੰ ਉਤਸ਼ਾਹਿਤ ਕਰੋ। ਆਪਣੇ ਵਿਦਿਆਰਥੀ ਨਾਲ ਉਹਨਾਂ ਗਤੀਵਿਧੀਆਂ ਬਾਰੇ ਗੱਲ ਕਰੋ ਜਿਸ ਵਿੱਚ ਉਸਦੀ ਦਿਲਚਸਪੀ ਹੈ। ਆਪਣੇ ਬੱਚੇ ਦੀ ਸਕੂਲ ਜਾਂ ਸਮਾਜ ਨਾਲ ਜੁੜਨ ਵਿੱਚ ਮਦਦ ਕਰੋ।
ਕਰੀਅਰ ਅਤੇ ਦਿਲਚਸਪੀਆਂ ਬਾਰੇ ਜਾਣਨ ਵਿੱਚ ਆਪਣੇ ਕਿਸ਼ੋਰ ਦੀ ਮਦਦ ਕਰੋ।
	
	
	ਮਿੱਥਬਸਟਰ
ਮਿੱਥ: ਹਾਈ ਸਕੂਲ ਦੁਆਰਾ ਪੇਸ਼ ਕੀਤੇ ਜਾਂਦੇ ਸਭ ਤੋਂ ਆਸਾਨ ਕੋਰਸਾਂ ਨੂੰ ਲੈਣਾ ਤੁਹਾਡੇ ਕਿਸ਼ੋਰ ਦੇ GPA ਨੂੰ ਵਧਾਏਗਾ ਅਤੇ ਕਾਲਜ ਵਿੱਚ ਦਾਖਲ ਹੋਣ ਵਿੱਚ ਉਹਨਾਂ ਦੀ ਮਦਦ ਕਰੇਗਾ।
ਅਸਲੀਅਤ: ਕਾਲਜ ਦਾਖਲਾ ਅਧਿਕਾਰੀ ਇੱਕ ਆਸਾਨ ਕਲਾਸ ਵਿੱਚ ਇੱਕ A ਅਤੇ ਇੱਕ ਵਧੇਰੇ ਚੁਣੌਤੀਪੂਰਨ ਕਲਾਸ ਵਿੱਚ ਇੱਕ B ਵਿਚਕਾਰ ਅੰਤਰ ਨੂੰ ਸਮਝਦੇ ਹਨ।
ਆਨਰਜ਼ ਅਤੇ Advanced Placement (AP) ਕਲਾਸਾਂ ਆਮ ਤੌਰ 'ਤੇ ਇੱਕ ਆਮ ਹਾਈ ਸਕੂਲ ਵਿੱਚ ਸਭ ਤੋਂ ਔਖੇ ਜਾਂ ਚੁਣੌਤੀਪੂਰਨ ਕੋਰਸ ਹੁੰਦੇ ਹਨ। ਆਮ ਤੌਰ 'ਤੇ, ਐਡਵਾਂਸਡ ਕੋਰਸ ਲੈਣਾ ਅਤੇ ਸਖਤ ਮਿਹਨਤ ਕਰਨਾ ਆਸਾਨ ਕਲਾਸਾਂ ਲੈਣ ਅਤੇ ਥੋੜ੍ਹੀ ਜਿਹੀ ਮਿਹਨਤ ਕਰਨ ਨਾਲੋਂ ਬਿਹਤਰ ਹੁੰਦਾ ਹੈ।
ਇਹ ਨੋਟ ਕਰਨਾ ਮਹੱਤਵਪੂਰਨ ਹੈ ਕਿ ਹਾਈ ਸਕੂਲ ਦੀਆਂ ਗ੍ਰੈਜੂਏਸ਼ਨ ਲੋੜਾਂ ਨੂੰ ਪੂਰਾ ਕਰਨ ਅਤੇ ਉਹ ਕਲਾਸਾਂ ਲੈਣ ਵਿੱਚ ਇੱਕ ਵੱਡਾ ਅੰਤਰ ਹੈ ਜੋ ਕਾਲਜ ਵਿਦਿਆਰਥੀ ਦੀ ਟ੍ਰਾਂਸਕ੍ਰਿਪਟ 'ਤੇ ਦੇਖਣ ਦੀ ਉਮੀਦ ਕਰਦੇ ਹਨ। ਉਹਨਾਂ ਕਾਲਜਾਂ ਦੀਆਂ ਵੈਬਸਾਈਟਾਂ ਦੇਖੋ ਜਿਹਨਾਂ ਦੀਆਂ ਲੋੜਾਂ ਬਾਰੇ ਜਾਣਨ ਲਈ ਤੁਸੀਂ ਵਿਚਾਰ ਕਰ ਰਹੇ ਹੋ।

